
“Fa ataoko fa ny fahoriana amin’izao andro

ankehitriny izao dia tsy tokony hoharina

amin’ny voninahitra izay haseho amintsika

[amin’ny fitsanganana amin’ny maty]. Fa izao

zavatra ary rehetra izao dia samy maniry

fatratra miandry ny fampisehoana ireo

zanak’Andriamanitra. (Romana 8:18–19)

Kristiana maro no toa tsy mahatakatra ny dikan'ny

fitsanganan'i Kristy ho antsika. Ireo zanak’Andriamanitra dia

miseho amin’ny fitsanganana amin’ny maty; ny zava-boary

rehetra dia miandry izany fatratra. Ny hazo, ny ranomasina,

ny renirano ary ny tendrombohitra dia samy miandry.

Mahagaga fa manana fientanentanana betsaka ny zava-

boary — ary ny ankamaroan'ny fiangonana dia tsy manana

izany.

"Fa izao zavatra ary rehetra izao dia

nampanekena ho zava-poana, nefa tsy noho

ny sitrapony, fa noho izay nampanaiky azy,

sady nahazo fanantenana koa fa izao zavatra

ary rehetra izao aza dia hovotsorana amin’ny

fahandevozana, dia ny fahalòvana, ho

amin’ny fahafahana izay momba ny

voninahitr’ireo zanak’Andriamanitra.”

(andininy 20–21)

Nijaly noho ny fahotan'ny olombelona ny zava-boary

manontolo. Talohan’ny nanotan’ny olona dia tsy nisy zavatra

sy kitsilotsilo; tsy nisy maty na lo. Ary hitantsika fa tsy isika

ihany no ho tonga amin’ny fitsanganana amin’ny maty be

voninahitra; dia ny zava-boary, koa. Izao anefa no

nomen’Andriamanitra lohandaharana: tsy miditra ny

zavaboary raha tsy miditra isika. Hoy i Paoly:

Fivoriana fampaherezam-panahy

Mandresy an'i Satana aho amin'ny
alalan'ny ran'ny Zanak'ondry sy ny teny
fanambarako, ary tsy tia ny aiko aho na
dia hatramin'ny fahafatesana aza.

"Fa fantatsika fa izao zavatra ary rehetra izao

dia miara-misento sy miara-marary toy izay

efa hiteraka mandraka ankehitriny " (andininy

22)

Matetika i Paoly no nampiasa ilay teny hoe “fantatsika”, nefa

tsy fantatry ny ankamaroan’ny Kristiana ankehitriny.

Fantatsika ve fa ny zava-boary rehetra dia ory, miandry ny

fisehoan'ny zanak'Andriamanitra sy ny fahaterahan'ny

vanim-potoana vaovao, ary ny fanafahana amin'ny

fahalòvana?

Misaotra Anao, Tompo, noho ny amin’ny ran’ny

Zanak’ondry. Manambara aho fa ho tonga amin'ny

voninahitra voatendry ho an'ny zanak'Andriamanitra aho.

Naharesy an'i Satana aho noho ny amin'ny ran'ny

Zanak'ondry sy ny teny fijoroako ho vavolombelona, ary tsy

nankamamay ny aiko aho na dia ho faty aza, amin’ny

anaran’i Jesosy Kristy, Amena.

"Araka ny lamina
napetrak'Andriamanitra,
ny fanambadiana dia
fifanekena izay

mametraka ny ain'ny
andaniny ho an'ny hafa
avy eo miaina fiainam-
baovao ao amin'ny iray

hafa."
Dries Du Plessis

